
					এই পাতাটির মুদ্রণ সংশোধন করা প্রয়োজন। 
.s S89
-দেবী জানকীর সঙ্গে আপনি গিরিসানুদেশে বিহার করিবেন, জাগরিত বা নিদ্রিতই থাকুন, আপনার সকল কর্ম্ম আমিই করিয়া দিব। খনিত্র, পিটক এবং ধনু হস্তে আমি আপনার সঙ্গে সঙ্গে ফিরিব।
বনবাসের শেষ বৎসর ৰিপদ আসিয়া উপস্থিত হইল; রাবণ সীতাকে হরণ করিয়া লইয়া গেল। সীতার শোকে রাম ক্ষিপ্তপ্রায় হইয়া পড়িলেন, ভ্রাতার এই দারুণ কষ্ট দেখিয়া লক্ষ্মণও পাগলের মত সীতাকে ইতস্ততঃ খুজিয়া বেড়াইতে লাগিলেন। রামের অনুজ্ঞায় তিনি বারংবার গোদাবরীর তীরভূমি খুজিয়া আসিলেন। এইমাত্র গোদাবরীতীর। তন্ন তন্ন করিয়া দেখিয়া আসিয়াছেন, রাম তখনই আবার বলিলেন—
“শীঘ্রং লক্ষ্মণ জানীহি গত্বা গোদাবরীং নদীম। অপি গোদাবরীং সীতা পদ্মান্যানয়িতুং গত॥” পুনরায় গোদাবরীর তটদেশে যাইয়া লক্ষ্মণ সীতাকে ডাকিতে লাগিলেন, কিন্তু তাহার সন্ধান না পাইয়া ভয়ে ভয়ে রামের নিকট উপস্থিত হইয়া আর্ত্তস্বরে বলিলেন
“কং নু সা দেশমাপন্ন বৈদেহী ক্লেশনাশিনী।” -কোন দেশে দেশে ক্লেশনাশিনী বৈদেহী গিয়াছেন—তাহা বুঝিতে পারিলাম না -
“নৈতাং পশ্যামি তীর্থেষু ক্রোশতো ন শৃণোতি মে।” -গোদাবরীর অবতরণ-স্থানসমূহের কোথাও তাহাকে দেখিতে পাইলাম না-ডাকিলাম, কোন উত্তর পাইলাম না। “লক্ষ্মণ্যন্ত বচঃ শ্রাত্বা দীনঃ সন্তাপমোহিতঃ। রামঃ সমভিচক্রাম স্বয়ং গোদাবরীং নদীম৷”
و\(

		 এই পাতা শেষ সম্পাদিত হয়েছে ০৬:১৮টার সময়, ৩০ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

